
Golbma njunuš dutki leat doaimma-
han girjji sápmelaččaid skuvlahistorjjá 
birra Suomas: Helssega universitehta 
doseanta ja Sámi allaskuvlla vuosttas
amanueansa Pigga Keskitalo, Oulu uni-
versitehta professor Veli-Pekka Lehtola 
ja pedagogihka doavttir ja Lappi 
universitehta universitehtalektor Merja 
Paksuniemi. Sihke doaimmaheaddjit 
ja máŋga artihkalčálli leat oahpahusa, 
historjjá ja sámekultuvrra njunušdutkit 
Suomas ja muhtimat maid eará Davvi-
riikkain. Siirtolaisuusinstituutti lea alm-
muhan girjji, ja dat lea juoga mii dáhkida 
alla kvalitehta. Girji lea almmuhuvvon 
suomagillii, ja sámegillii dan namma 
livččii Sápmelaččaid álbmotoahpahu
sa ja skuvlavázzima historjá Suomas. 
Árvvoštallamis anán sámegiel nama, 
ja čujuhan maid kapihtal- ja artihkal
namaide, maid ieš lean jorgalan sáme-
gillii, vai lea álkit lohkat daidda geat eai 
ádde suomagiela.

Árvvoštalli vuolggasadji
Mus ledje stuorra vuordámušat girjái 
ja lohkagohten dan iluin, vaikko girji 
leage čállon suomagillii, gillii maid in 
hálddaš albma láhkai. Lean journalis-
tabarggus, dutkanbargguin ja árgabeai
eallimis oahpásmuvvan Suoma beale 
skuvlahistorjái. Daningo ásan Suoma 
bealde, Ohcejoga gielddas, de lean 
gullan olu muitalusaid boares olbmuin 
katekehtaskuvllaid birra, gaskaahkásaš 
olbmuin internáhttaeallima birra ja 
nuorat olbmuin sámegielat oahpahusa 
álggaheami birra. Dattetge mus váillui 
oppalaš govva sápmelaččaid skuvlahis-
torjjás Suomas. Almmá beroškeahttá 
gielalaš váttisvuođain sáhtán roahkka 
dadjat, ahte girji lea dolvon mu ođđa 
máilbmái. Máilbmái mas lean dušše 
oasážiid gullan ovdal. 

Girjjis leat 31 artihkkala ja statis-
tihkkalasáhusat. Oktiibuot leat girjjis 
366 siiddu, ja dat addá viehka muddui 
oppalaš gova sápmelaččaid skuvlahis-
torjjás dan rájes go «skuvlla» ulbmil 
1600-logus lei jorgalahttit sápmelaččaid 
«eret báhkinlaš seavdnjatvuođas» nugo 
ovtta kapihttala bajilčállagis čállo (s. 
30).

doaimmaheaddji Norgga bealde ja 
lea dan barggus doaimmahan guhtta 
girjji. Su doaimmahusgotti ulbmil lei 
buktit oidnosii makkár oahpahusa 
sápmelaččat leat ožžon iešguđetge áigo
dagas ja mo sápmelaš oahppit ja sin 
oahpaheaddjit leat vásihan skuvlla. In 
áiggo dán árvvoštallamis buohtastaddat 
Norggas almmuhuvvon skuvlahistorjá
girjjiid ja Sápmelaččaid álbmotoahpa
husa ja skuvlavázzima historjá Suomas. 
Ovtta čielga erohusa dattetge namuhan: 
Norgga beale girjjiin leat ovddeš oahppit, 
oahpaheaddjit ja skuvlajođiheaddjit ieža 
čállán eanaš artihkkaliid. Suoma beale 
girjjis leat dutkit čállán artihkkaliid. In 
oaivvil ahte nubbi lea buoret go nubbi. 
Erohus lea dattetge ahte Norgga bealde 
lea hirbmat ollu dokumentašuvdna ja 
uhccán analiissat. Suoma bealde lea 
eanaš artihkkaliin sihke dokumen-
tašuvdna ja analiisa, muhto ovttaskas 
olbmot eai beasa seamma bures ovdan 
iežaset skuvlamuitalusaiguin.

Girjji golbma fáttá
Álggahankapihttaliid maŋŋá lea girji 
juhkkojuvvon fáttáid mielde golmma 
oassái. Girjji vuosttaš oasis Sápme-
laččaid skuvlahistorjjá ruohttasat gieđa-
hallo mišoneren ja katekehtaskuvllaid 
ásaheapmi Suoma beale Sápmái, sáp-
melaččaid skuvladilli 1900-logu álggus 
ja sámegielat čállinkultuvrra riegádeap-
mi Suomas. Muhtin artihkkalat addet 

Doaimmaheaddjit leat ieža čállán 
láidestankapihttala, mas almmuhit ieža
set áigumuššan čájehit girjjiin sihke 
dan mo sápmelaččaid jorgalahtte krist
talažžan, mo sápmelaččaid oahpahus 
lei oassin olles Suoma álbmoga čuv-
gehusproseassas ja mo sápmelaččaid 
oahpahus lea ovdánan cehkiid mielde 
girkolaš álgoáigodagas gitta dálááigái. 
In sáhte dadjat eará go ahte doaim-
maheaddjit leat viehka bures lihkos-
tuvvan iežaset áigumušain, vaikko ii 
oktage girji sáhte addit áibbas ollislaš 
gova ná máŋggabealat áššis go sápme-
laččaid skuvlahistorjjás guđege riikkas. 
Iige okta girji leat dieđusge doarvái, jos 
áigut čiekŋalit ovdanbuktit 400 jagi 
skuvlahistorjjá.

Boares ásahus Sámis
Láidestankapihttalis dutkit guorahallet 
máŋga ášši mat leat ođđasat munnje. 
Lea duođaid miellagiddevaš fuobmát 
man árrat nu gohčoduvvon katekeh-
taskuvllat leat ásahuvvon Suomas, juo 
1700-logu álggus, ja man guhká dákkár 
skuvllat ledje doaimmas, go maŋimuš 
katekehta heittii barggustis 1956. Da-
nin lea váttis ákkastallat ahte skuvla lea 
ođđaáigásaš albmaneapmi Sámis. Dat 
lea váikkuhan sápmelaččaid eallimii 
čuđiid jagiid.

Nuppi álggahankapihttala Okta 
álbmot njealji skuvlavuogádaga vuollá
sažžan lea čállán Svein Lund. Son lea 
Sámi skuvlahistorjjá girjjiid váldo-

artihkkaliin. Oaivvildan dattetge, ahte 
áigodat 1950–1970 gulašii ovddit ka
pihttalii Sápmelaš oahpahus oassin 
suopmelaš skuvlalágádusas. Ođđasut 
áigodat livččii buorebut heiven 1970-
logu rájes, go sámegiella ja sámi kul-
tuvra veahážiid mielde fidnegohtet saji 
skuvllas.

Váttis válljemat
Lea áddemis ahte lea váttis juohkit 
dákkár girjji artihkkaliid mearriduv-
von golmma fáttá vuollái. Eaige doaim-
maheaddjit leat álo lihkostuvvan juoh
kimis. Girjji nuppi oasis leat artihkkalat 
mat sisdoalu dáfus gieđahallet eanet 
áššiid go dušše sápmelaš oahpahusa 
oassin suopmelaš skuvlalágádusas. Okta 
ovdamearka lea Nyyssösa artihkal mii 
gieđahallá seamma mađe dan ja sápme-
laččaid skuvlahistorjjá ođđasut áiggis 

– ja dát lea girjji goalmmát oasi namma. 
Maiddái artihkal Gilbbesjávrri skuvlla 
birra orru gullamin goalmmát oassái go 
dat skuvla huksejuvvui easkka ođđasut 
áiggis. Dál dat artihkal lea nuppi oasis.

In ane daid mearkkašumiid dattetge 
dehálaš áššin. Artihkkalat girjji goalm-
mát oasis leat maid miellagiddevaččat ja 
máŋggabealagat. Dán oasis leat artihkka-
lat internáhtaeallima dutkama, mánáid 
skuvlamuitalusaid dutkama, sámegie-
lat oahpahusa álggaheami ja maiddái 
nuortalaččaid skuvlavásáhusaid ja aná
rašgiela ealáskahttima birra. Dáid ar-
tihkkaliid lassin leat artihkkalat sáme-

maid áigegovaid dihto mearkkašahtti 
soga dahje olbmuid bokte. 

Girjji nuppi oasi namma lea 
Sápmelaš oahpahus oassin suopmelaš 
skuvlalágádusas. Romssa universitehta 
vuosttasamanueansa Jukka Nyyssönen 
álggaha kapihttala artihkkaliin, mii 
oppalaččat gieđahallá dán gažaldaga 
1890 rájes gitta 2000-logu álgui oahpa
husideologalaš vuolggasajis. Artihkal 
lea vuđolaš analiisa das, mo váldo-
servodaga ideologiijat leat váikkuhan 
sápmelaččaid oahpahusa iešguđetge 
áigodagas. Seamma oasis leat maid 
artihkkalat, mat muitalit Soađegili, Oh-
cejoga ja Eanodaga skuvlalágádusaid 
historjjá birra. Guokte artihkkala gieđa
hallet Davvi-Suoma vuosttas oahpahead
djeoahpuid Durdnosis ja Giemajávrris. 
Livččii vuogas ahte dán oasis livčče ar-
tihkkalat Anára gieldda skuvlahistorjjás, 
muhto dat eai leat.

Girjji goalmmát oasi nama lean 
jorgalan Sápmelaččaid skuvlahistorjá 
ođđasut áiggis. Goas ođđasut áigi 
álggii Suoma beale sámi skuvlahis-
torjjás, ii leat áibbas čielggas. Livččii 
vuogas jos livčče problematiseren dan 
vuđoleappot dán girjjis. Artihkkaliid 
mielde orru leamen nu ahte áigodat 
álggii 1950-logus. Muhto dát áigodat, 
1950–1970, lea áigodat goas stáhta čav
gii iežas stivrejumi skuvlalágádusaid 
bokte, ja sámi kultuvra ja sámegielat 
ledje amas áššit suopmelaš skuvllain 
Sámis. Dat boahtá bures ovdan girjji 

Dattetge leat dát oasit ovddimusat num-
miriid ja lágaid logahallan. Dannego 
analiissat oahpahusa sámi sisdoalus eai 
leat, de orru leamen nu ahte dálá dutkit 
eai dutkka skuvllaid sámi sisdoalu. 
Manne dan eai leat dutkan, orru boah
timin ovdan mohkiid bokte muhtin 
artihkkaliin. Suomas lea leamaš pater
nalisttalaš oahpahuspolitihkka sápme
laččaid guovdu. Suopma ii leat seamma 
láhkai go Norga ja Ruoŧŧa oaidnán 
dárbbu ráhkadit sierra politihka sáp-
melaččaid várás. Danne ii leat Suoma 
skuvllain leamaš sámi sisdoallu maid 
sáhtášii dutkat. (S. 154–174; 320–337.) 

Mu vuosteágga dán oidnui lea ahte 
dalle hállá dan áiggi birra go Norggas 
lei assimilašuvdnapolitihkka ja Ruoŧas 
segrešuvdnapolitihkka. Dálá ealáskaht-
tináigodagas lea dilli sakka nuppástuv-
van Suomas maid. Suoma nationála 
oahppoplánas vuođđoskuvlla várás, 
mii gohčoduvvo Vuođđooahpahusa 
oahppoplána vuođđoáššit (Oahpahus-
ráđđehus 2004), lea sierra kapihtal 
sápmelaččaid oahpahusa birra, ja gield
dat galget ráhkadit iežaset báikkálaš 
oahppoplánaid sierra suomagielat ja 
sámegielat oahpahusa várás. Dákkár 
skuvlahistorjágirjái gulašii čalmmus-
tahttit, mo stáhta oahpahuspolitihkka 
vástida riikkaidgaskasaš gáibádusaide, 
ja mo gielddat ja skuvllat ollašuhttet 
stáhta oahpahuspolitihka sápmelaš 
mánáid ektui.

dutkamušain ja sámegiela oahpahusas 
Helssega, Oulu ja Roavvenjárgga uni
versitehtain. 

Girjji loahpas leat vel guokte 
artihkkala, main nuppi artihkkalis 
Janne Saarikivi guorahallá vehádat
giela suodjaleami ja oahpahusa sámi 
konteavsttas. Nuppi artihkkalis Otso 
Kortekangas suokkardallá sámi oahpa
husa dutkama boahtteáiggi.

Dálá oahpahusa dutkan váilu
Anán dán girjji mearkkašahttin ja dat 
čalmmustahttá dehálaš dutkanfáttáid. 
Dattetge lea okta oassi sápmelaččaid 
skuvlahistorjjás mii masá lea báhcán 
gieđahalakeahttá. Girjjis váilu dutkan 
das mo eiseválddiid dálá oahpahus
politihkka sápmelaččaid hárrái olla
šuhttojuvvo. Livččii maid dárbbašlaš 
dutkat buorebut sámedikki, stáhta ja 
gielddaid váldegaskavuođaid oahpa
huspolitihkas. Rievtti mielde in čujut 
girjái ja doaimmaheaddjiide dáinna 
kritihkain, muhto dutkanbirrasiidda 
mat eai leat nu áktánasat gidden 
fuopmášumi dáidda fáttáide. Muhtin 
dutkamušat leat dattetge dahkkojuv
von. Ovdamearkan namuhan Sámi 
allaskuvlla professor Vuokko Hirvosa 
(2003) barggu Mo sámáidahttit skuvlla? 

Keskitalo, Lehtola ja Paksuniemi 
girjjis dutkit gieđahallet gal sámegiela 
oahpahusa, sihke oahpahusa sámegillii 
ja sámegiela oahpahusa vierrogiellan. 

 Joatkkadutkamušat
Svein Lund sávvá girjji álggahankapiht-
talis (s. 10–12) ahte 5–10 jagi geažes 
livččii vejolaš ovdanbuktit oppalaš ana-
liissa sápmelaččaid skuvladilis. Suoma 
skuvlahistorjjá girji lea earenoamáš 
dehálaš vuođđun dákkár analiissa 
dahkamis ovttas girjjiiguin, maid Sven 
Lund lea doaimmahan Norgga bealde. 
Maiddái Ruoŧa bealde lea álggahuvvon 
sámi skuvladutkanprošeakta, mii vissá-
sit buktá lasi dieđuid ja eanet áddejumi 
sápmelaččaid skuvlahistorjjás.

Stockholmma universitehta dut
ki Otso Kortekangas analysere girjji 
loahppakapihttalis Suoma bealde dahk
kon sámi oahpahusdutkamušaid, ja 
son čujuha ođđa dutkamušaid dárbui. 
Kortekangas fuopmášuhttá ahte Suo
ma oahpahuspolitihkka lei ja lea 
oassi viidát riikkaidgaskasaš oppalaš-
vuođas. Seamma láhkai go Svein Lund, 
Kortekangas (s. 356) ávžžuha dutkiid 
lahkonit Davviriikkaid sámi oahpahus-
politihka buohtastaddi vuolggasajis nu 
ahte eai dutkka dušše ovtta riikka poli-
tihka. Ávžžuhus lea buorre, ja muhtin 
dutkit leat juo dahkan nu (Aikio-
Puoskari 2006; Huss 1999; Jansson 
2005; Rasmussen 2014).

Aiddo fal dakkár dutkamušaid 
bokte livččii vejolaš oažžut čielgasa 
sámi oahpahusa buoremus geavadiin 
iešguđege riikkas. Dalle livččii sáme-
politihkkariin ja riikkaid skuvlaeise
válddiin nannosut vuođđu hukset 

Buorit dieđut
Girji addá ollu ođđa dieđuid ja lasiha 
áddejumi Suoma beale skuvlahistorjjás. 
Háliidan geassit ovdan guokte erenoa
máš fuopmášumi, ja livččii vejolaš 
geassit ovdan máŋga eará miellagidde-
vaš bealige. Girjjis boahtá bures ovdan 
ahte Suoma oahpahuspolitihkka lei 
nannosit gitta suopmelaččaid našuv
dnahuksemis juo ovdal go Suopma 
šattai iehčanas riikan 1917:s. Dat 
lea linnjá maid sáhttá čuovvut sámi 
oahpahuspolitihkas gitta dálááigái Suo
mas. Nubbi miellagiddevaš diehtu lea, 
ahte sápmelaš bálggesčuovggat masá 
nagadedje ásahit sámegielat skuvl
la Oarje-Anára boazosápmelaččaid 
guvlui 1947:s. Anára gielda nagadii 
dalle duššindahkat dan áigumuša. 
Muhto áŋggirdeaddjit ledje nu lahka 
lihkostuvvama ahte ledje juo oastán 
stohpogálvvuid sámegielat skuvlii. (S. 
57–58.)

Doaivvu mielde girji šaddá geatne
gahtton lohkamuššan Suoma alitoahppo
ásahusain nugo oahpaheaddjeoahpuin ja 
historjjá oahpahusas. Máŋggat kapiht-
talat heivejit maiddái sihke nuoraid- ja 
joatkkaskuvlla dássái, ja ná suopmelaš 
oahppit oahpašedje sápmelaččaid bir-
ra, ja sámenuorat oahpašedje iežaset 
guovllu ja eará sámeguovlluid historjjá 
birra. Jorgaluvvon girji heivešii bures 
sámi alitohppui sihke servodatdiehta-
gii, oahpaheaddjeohppui ja historjái.

ođđa oahpahuspolitihka sámi álbmogii 
buorrin. Dát dieđusge orru leamen 
dego livččii mu politihkalaš cealkámuš 
ja nuhan dat leage. Dán girjjis lea 
boahtán bures ovdan, man nannosit 
oahpahus lea čadnon politihkkii 
sihke riikka dásis ja báikkálaš dásis 
Suoma beale sámeguovllus. Maiddái 
oahpahuspolitihka hábmemis dutka-
mušat berrejit leat vuođđun. Dan dáfus 
dát girji lea stuorra lávki rivttes guvlui.

Girjji jorgalahttin 
Keskitalo, Lehtola ja Paksuniemi girji 
ii leat vel almmuhuvvon sámegillii. 
Doaivvu mielde dat jorgaluvvo ja alm
muhuvvo sámegillii. Mu mielas girjji 
artihkkalat leat čielgasit beroštahttit 
maiddái eará riikkaid sápmelaččaide. 
Girjji oppalaš ja viiddis lahkoneapmi 
fáddái dahká dan dehálaš oassin sámi 
historjáalmmuheamis ja danne dat 
galggašii maid almmuhuvvot sáme-
gillii. Ávžžuhan doaimmaheaddjiid 
ja lágádusa maiddái jorgalahttit girjji, 
dahje goittotge eanaš oasi das, eaŋgals-
gillii riikkaidgaskasaš dutkanmáilmmi 
várás, dannego girjjis boahtá ovdan 
mearkkašahtti oassi ovtta álgoálbmoga 
skuvlahistorjjás.

